
BBooaahhkkuuhheeaappmmii  bbáárrkkooddáávvddddaa,,  ddaasskkoovviiggii  jjaa  
rruukksseessbbooaahhkkuuiidd  vvuuoossttáá  ((MMMMRR--bbooaahhkkuuhheeaappmmii))  
Mánnái fállojuvvo MMR-boahkuheapmi bárkodávdda, daskovigi ja 
ruksesboahkuid vuostá go lea 15 mánu ja 6. luohkás (sullii 11 jagi). 

Boahkuheapmi bárkodávdda, daskovigi ja ruksesboahkuid vuostá gohčoduvvo MMR-
boahkuheapmin. Oanádus lea vuolgán dávddaid eaŋgalas namain: Measles (bárkodávda), Mumps 
(daskovihki) ja Rubella (ruksesboahkut). Lea kombinašuvdnaboahkuheapmi mas leat ealli, 
goariduvvon bárkodávda-, daskovihki- ja ruksesboahkuvirusat. 

Maŋŋá vuosttaš MMR dosa, mii dábálepmosit addo go mánná lea sullii 15 mánu, lea badjel 90 
proseantta sis geain leat boahkuhuvvon suodjaleapmi máŋga jagi, jáhkkimis olles eallinagi. Ođđa 
dosa addo go mánná lea sullii 11 jagi sihkkarastin dihte suodjaleami dan maŋimuš 10 prosentii ja 
sihkkarastin dihte guhkesáiggesuodjaleami. Ii vahágahte boahkuhit olbmo geas jo lea leamaš 
okta dahje máŋga dáin dávddain. 

Danin go MMR-boahkuheapmi lea ealli goariduvvon boahkuheapmi, lea dehálaš ahte máná 
ovddasteaddjit muitalit dearvvašvuođabuohccidivššárii ovdal boahkuheami jus mánás lea dávda 
mas dávddaid vuostálastinnákca hedjona dahje jus geavaha dálkasiid. 

VVeeaahháá  ddaaiidd  ddáávvddddaaiidd  bbiirrrraa  mmaann  vvuuoossttáá  bbooaahhkkuuhheeaappmmii  ssuuooddjjaallaa  

Bárkodávda 
Bárkodávda lea dat duođalamos mánáiddávda mii gávdno min guovlluin. Dávda njoammu sakka. 
Daid gaskkas geat bajásšadde ovdal boahkuheapmi lei olámuttos ledje eanetgo 99 proseantta 
geat oččohalle bárkodávdii. Go buohccá dávddain de leat vuos nurvodávdamearkkat ja alla 
feber, dasto ihtaluvvá. Bárkodávddain šaddet dávjá váttisvuođat nu mo geahpesvuolši, 
bronkihtta ja bealjevuolši. Duođalaš váikkuhusat nu mo vuoiŋŋašvuolši (encefalitt), bistevaš 
vuoiŋŋašvihki ja jápmin dáhpáhuvvá maiddá sin gaskkas geat eai leat boahkuhuvvon min osiin 
máilmmis. Olles máilmmis jápmet sullii 120 000 olbmo bárkodávdii jahkásaččat, eatnašat sis leat 
mánát. Maiddá min guovlluin máilmmis jápmet olbmot bárkodávdii jus eai leat boahkuhuvvon.  

Daskovihki 
Daskovihki lea virusinfekšuvdna mainna šaddá feber ja nierračolgarávssát bohtanit. Dábáleamos 
váddu lea daskovihkevuoiŋŋašcuozzavuolši (meningitt), mii dábálepmosit nohká bistevaš vigiid 
haga. Duođaleabbo váddu lea ahte sáhttá šaddat bealjeheapmin agibeaivái. Jus gánddat 
oččohallet daskovihkái maŋŋá rávásmanagi, sáhttá virus fallehit vuolleváimmuid ja dagahit ahte 
šattolašvuohta hedjona, muhto jáhkkimis ii sterilitehta.  

Ruksesboahkut 
Ruksesboahkut lea láivves dávda maidda sihke mánát ja rávisolbmot oččohallet, ja mas šaddá 
feber ja mainna ihtaluvvá. Jus áhpehis nisu oččohallá ruksesboahkuide sáhttá dávda vahágahttit 
ogi duođalaččat. Riska ahte šaddet liittut lea badjel 80 % jus buohccá dávddain vuosttaš áiggi 
áhpehisdilis. 

Dábáleamos vuohki mo áhpehis nissonat njoammuduvvojit leago sis lea oktavuohta mánáiguin 
geain lea dávda. Muhtumin go dávda lea lávdan leat dievddut geat eai lean boahkuhuvvon 
leamaš njoammugáldun. Danne lea dehálaš ahte buot mánát boahkuhuvvojit. 

LLiiiiggeevvááiikkkkuuhhuussaatt  

Dáhpáhuvvá ahte boahkobáiki bávččaga, ruvssoda ja bohtana muhttin áiggi. Ovtta gitta guovtti 
vahkkui maŋŋá boahkuheami ožžot muhttin mánát geahppa dávdamearkkaid daid dávddain 
maidda leat boahkuhuvvon, muhto dát dáhpáhuvvá hárvvit go 1 juohke 20 olbmos. Dábáleamos 
dávdamearkkat leat feber ja ihtalupmi, ja leat dábálepmosat vuosttaš dosa maŋŋá. Infekšuvdna 
mii boahtá boahkuhanvirusis ii njoamo. Váttut mat bohtet dávddain, hárve dahje eai goassige 
boađe boahkuheami maŋŋá.  

1997:s ovdanbuktojuvvui hypotesa ahte MMR-boahkuheapmi sáhtii leat sivvan autismii. Maŋit áiggis 
leat dahkkon máŋga stuorra iskosa mat buot celket čielgasit ahte MMR-boahkuheapmi ii leat sivvan 
autismii dahje mangelágan eará vuoiŋŋašvihkái. 

Boahkuheapmi mii geavahuvvo lea Priorix dahje MMRvaxPro. Dieđut dan birra leat gávdnamis 
dálkkasohcan bokte (oza Priorix dahje MMRvaxPro ohcanruvttus) Stáhta Dálkkasdoaimmahaga 
neahttasiiddus (Girjedárogillii).  

ÁÁššššááiigguulllleevvaašš  aarrttiihhkkkkaallaatt  ddaahhjjee  ddiieehhttoojjuuoohhkkiinnmmaatteerriiáállaatt  

• Manne lea dehálaš boahkuhit? 

• Ovdal ja maŋŋá boahkuheami 

• MMR-boahkuheapmi ovdal mátki? (Girjedárogillii) 

• Ođasmahttinboahkuheapmi rávisolbmuide (Girjedárogillii) 

• Leatgo suddjejuvvon bárkodávdda vuostá? (Animašuvdnavideo jiena haga. Girjedárogillii) 

• Boahkuheapmi bárkodávdda, daskovigi, ruksesboahkuid (MMR) vuostá 
(Diehtojuohkinfilbma ohppiide 6. luohkás. Girjedárogillii)  

• MMR-boahkuheapmi vuođđoskuvllas (Gihpa mánáide ja váhnemiidda, Girjedárogillii) 

DDáárrbbbbaaššaattggoo  eeaanneett  ddiieeđđuuiidd  vvaaii  lleeaattggoo  ddeeaarrvvvvaaššvvuuoođđaabbaarrggii??  ((GGiirrjjeeddáárrooggiilllliiii))  

• Bárkodávdaboahkuheapmi (Girjedárogillii) 

• Daskovihkeboahkuheapmi (Girjedárogillii) 

• Ruksesboahkoboahkuheapmi (rubella)(Girjedárogillii) 

• Skovvi diehtojuohkimii ja miehtamii boahkuhuvvot skuvllaagis 

 

https://www.legemiddelsok.no
https://www.fhi.no/globalassets/dokumenterfiler/trykksaker/barnevaksinasjonsprogrammet/oversettelse-hvorfor-er-det-viktig-a-vaksinere/oversettelse_hvorfor-er-det-viktig-a-vaksinere_samisk.pdf
https://www.fhi.no/globalassets/dokumenterfiler/trykksaker/barnevaksinasjonsprogrammet/oversettelse-for-og-etter-vaksinasjon/foreldreinformasjon-for-og-etter-vaksinasjon_samisk.pdf
https://www.fhi.no/sv/vaksine/reisevaksiner/nar-er-det-behov-for-a-fremskynde-mmr-vaksinasjonen/
https://www.fhi.no/sv/vaksine/barnevaksinasjonsprogrammet/voksne-oppfriskningsvaksine/
https://www.youtube.com/watch?v=CZ3Wbg_Iuio&feature=youtu.be
https://vimeo.com/337465585
https://www.fhi.no/publ/brosjyrer/mmr-vaksine-i-grunnskolen-elektronisk-brosjyre/
https://www.fhi.no/nettpub/vaksinasjonsveilederen-for-helsepersonell/vaksiner-mot-de-enkelte-sykdommene/meslingvaksinasjon---veileder-for-h/
https://www.fhi.no/nettpub/vaksinasjonsveilederen-for-helsepersonell/vaksiner-mot-de-enkelte-sykdommene/kusmavaksinasjon---veileder-for-hel/
https://www.fhi.no/nettpub/vaksinasjonsveilederen-for-helsepersonell/vaksiner-mot-de-enkelte-sykdommene/rode-hunder-vaksinasjon/
https://www.fhi.no/publ/skjema/informasjon-og-samtykkeskjemaer-for-vaksinasjon-i-skolealder/



